
“Por un mundo en que sexamos socialmente
iguais, humanamente diferentes e totalmente

libres” (Rosa Luxemburgo)

25 DE NOVEMBRO: DÍA
INTERNACIONAL CONTRA A VIOLENCIA

DE XÉNERO 

O 25 de novembro é unha data que a biblioteca escolar do CEIP Valle-Inclán 
integrou nas súas programacións, coma  unha chamada de atención fronte a 
actitudes de violencia e discriminación contra as nenas e as mulleres, que 
apoian valores contrarios á igualdade.

Dende a biblioteca colaboramos no gran
proxecto de  desterrar o  machismo da nosa
sociedade, así coma as  actitudes e
manifestacións  que o expresan e o
alimentan, a través da educación e a
“tolerancia 0”.

Así mesmo, rexeitamos a discriminación da
muller en tódolos ámbitos: presenza nas
relación sociais, na publicidade, xogos,
produtos audiovisuais, música....

Por todo iso, neste boletín, achegámosvos
algunhas propostas de lecturas a prol da
igualdade e contra a violencia de xénero para
traballar nas vosas casa.

“Le e conducirás. 
Non leas e serás conducido” 

(Santa Teresa de Xesús)



LECTURAS PARA  OS  LECTORES MÁIS NOVOS

Vanesa non quere ser princesa

Vanesa é unha nena que non sabe en que vai a  
traballar cando sexa maior, o único que ten claro 
é que non quere ser princesa. Cada día da 
semana ocórreselle unha profesión diferente sen 
pensar se é para home ou muller. Para ela todo é
posible!

A urna dos desexos

Unha nena conta que se chama Clara por Clara 
Campoamor, unha muller moi valente que 
conseguiu que por primeira vez as mulleres do 
noso país puidesen votar.

O segredo de Flora

Flora ten un segreto fantástico, e é que aprendeu 
unhas palabras máxicas que a axudan a non 
sentir enfados nin ganas de bater. O secreto de 
Flora consiste en atopar un modo de combater a 
violencia, explicando así a nenas e nenas que é 
intolerable en todas as súas manifestacións.

Até as princesas soltan peidos

Á pequena Laura xurdiulle unha dúbida moi 
importante despois dunha longa discusión en 
clase sobre a Cincenta. O seu amigo Marcelo 
confesoulles que a famosa e delicada princesa 
tirábase moitos peidos.
Afortunadamente, o pai de Laura,  posúe o libro 
secreto das princesas onde Laura atopará as 
respostas a todas as súas preguntas .

Cuando las niñas vuelan alto

Adriana, Ximena e Martina teñen grandes soños, 
pera a banda de “NOLOCONSEGUIRÁS” 
encheulles os petos de pedras para que non 
poidan voar... 

Las niñas serán lo que quieran ser

Por fin Violeta, Adriana, Ximena e Martina 
desprendéronse de todas as pedras nos petos e 
poden voar.
Coa axuda do señor “SIQUIERESPUEDES”, elas 
conseguen cambiar a canción do NON pola 
canción do SI.
Lograrán voar ata o máis alto? Lograrán ser o 
que queiran ser?

¡Vivan las uñas de colores!

A Xoán gustáballe pintarse as uñas e cando se  
riron del no colexio, o seu pai decidiu apoialo e 
pintándoas el tamén. 
Esta é unha historia inspirada en feitos reais.

Las princesas que cambian
cuentos

Pensaras algunha vez que os contos poden ser
diferentes a como chos contaron? Que se cadra
as protagonistas teñen algo que dicir  sobre a súa
historia? Neste libro atoparás outra forma de ver
os  contos,  desde  a  rebeldía  dos  seus
protagonistas  que  queren  ser  donas  das  súas
historias. 

El niño que no quería ser azul y
La niña que no quería ser rosa

A Celestino regálanlle avións azuis, dorme nunha 
cama azul e xoga ao fútbol con pelotas azuis. 
Pero e se el non quere só un mundo azul e a 
princesa dos seus soños non é rosa? 
Un berro á liberdade dos nenos e nenas. Que os 
patróns de xénero da sociedade non aplaquen a 
súa creatividade e a súa personalidade. 



¿Hay algo más aburrido que
una princesa rosa?

Carlota era unha princesa rosa, pero Carlota 
estaba farta do rosa e de ser unha princesa. 
Quería vestir de vermello, de verde ou de 
violeta... Non quería bicar sapos para ver se eran
príncipes azuis. Non quería príncipes azuis. 

¡Soy una niña!

Á nena desta historia confúndena 
constantemente cun neno. 
Unha nena á que lle gusta ir a toda velocidade no
seu patinete, saltar á piscina, tocar a trompeta, 
facer ruído e brincar por todos lados. Unha nena 
que adora tanto xogar con bonecas como facer 
unha carreira e gañala. 
Por que a cor rosa ten que ser para as nenas e o 
azul para os nenos? 

Arturo y Clementina

Arturo e Clementina é unha historia fabulada   
que reivindica o rol feminino 
na sociedade, combate os estereotipos sexistas e
denuncia a discriminación. 
Un libro interesante porque aínda se necesitan 
obras sobre coeducación e igualdade.

Rosa Caramelo

Illada nun xardín, Margarita é a única elefanta do
grupo incapaz de conseguir que a súa pel sexa
de  cor  rosa  caramelo.  Cando  os  seus
proxenitores desisten de impoñerlle ese aspecto,
por  fin  descubrirá  o  significado  da  liberdade  e
abrirá  o  camiño  da  igualdade  para  as  súas
compañeiras. 

La princesa vestida con una
bolsa de papel

Un conto que derruba estereotipos e que mostra 
ás nenas que o seu papel non é esperar nunha 
torre a que o seu amor verdadeiro chegue a 
salvalas, cando hai mil aventuras divertidas que 
vivir aí fóra. Unha nena-princesa valente que 
serve de exemplo para todas as nenas e mulleres
do mundo.

La peluca de Luca 

Luca é un tipo valente, con apenas catro anos 
atreveuse a cuestionar as normas que outros e 
outras construíran para el. Enfrontouse ao 
mundo, o seu mundo, o noso mundo e 
demostrounos que nunca é demasiado pronto, 
nin demasiado tarde, para loitar contra as cousas
absurdas da vida. 

Érase dos veces la Bella y la
Bestia 

Esta versión do conto da Bela e a Besta cambia a
historia orixinal, xa que o rol da protagonista 
cambia de salvadora do príncipe enfeitizado a 
salvadora de se mesma e da súa integridade. 
Bela en todo momento ten moi claro cales son os
límites do outro sobre ela e en ningunha ocasión 
renuncia á súa dignidade en prol de que se 
cumpra o desexo do outro. 

Elenita

Elena tiña un sono, así que non lle quedou máis 
remedio que disfrazarse de mozo e, acompañada
pola súa forza e determinación, emprender unha 
longa viaxe chea de aventuras e inesquecibles 
compañeiros: unha viaxe de crecemento e 
superación en busca do seu anhelado soño.

Una feliz catástrofe

A orde metódica e a monotonía marcan a vida 
desta familia, onde os roles están estritamente 
marcados: o señor Rato sae moi tenso do traballo
e regresa xunto ao señora Rato, que ten a casa 
limpa e a cea preparada, e os seus fillos, que lle 
esperan para escoitar con atención as súas 
historias.

LECTURAS PARA  LECTORES EXPERTOS



Cuentos de buenas noches
para niñas rebeldes

Este libro narra as extraordinarias vidas de 100 
mulleres valentes e, ademais, conta coas 
ilustracións de 60 artistas de todo o mundo. 
Científicas, astronautas, xuízas, chefs... 
Cen exemplos de determinación e audacia para 
as que soñan en grande.

Caperucita Roja, Verde,
Amarilla, azul y Blanca

As Carapuchiñas deste conto, cada unha dunha 
cor, presentan grandes diferenzas con respecto a
Carapuchiña  Vermella: son nenas moi 
espabiladas, que ademais contan con moi bos e 
eficaces amigos, así que sempre deixan ao lobo 
coas ganas. 

Valerosas 

Valerosas é o retrato de quince mulleres que 
reinventaron o seu destino a pesar das 
circunstancias adversas da vida. Desde 
científicas, actrices ou activistas, estas mulleres 
son atrevidas, decididas e loitaron por conseguir 
os seus soños e saír adiante nos seus 
respectivos períodos históricos. Moitas delas 
saltaron polo aire os prexuízos sociais e 
demostráronnos que botarlle valor e 
perseveranza non é cousa só de homes. 

La Cenicienta que no quería
comer perdices

Un conto moderno e de corte realista, que nos 
mostra a situación de mulleres que un día 
descobren que a súa vida non é o prometido 
conto de fadas que pensaron. Co apoio gráfico 
das ilustracións, o breve texto consegue axuntar 
a crítica social co papel oficial da muller, pero 
desde unha versión positiva e de cambio. 

Las chicas van donde quieren

Todos coñecemos o nome dalgún pirata famoso, 
ou dun astronauta que chegase ao espazo, 
pero... e as mulleres? 
Aquí poderás atopar a 25 mulleres aventureiras  
que cambiaron o mundo e demostraron o seu 
poder. 

Érase una vez una princesa
que se salvó sola

Unha mostra  de relatos de como especialmente 
as nenas, pero tamén os nenos, saltan os 
obstáculos da desigualdade impostos pola 
sociedade patriarcal e resolven situacións de 
discriminación e o sexismo. 

LECTURAS PARA PAIS, NAIS, MESTRES, MESTRAS ....


